
   Amcan 1                            DYDDIAD: 16/06/2008                                    Amcan 1

POBL CYMRU YN YMUNO Â THAITH GERDDED CHWE DIWRNOD I DDATHLU LLWYBR TROED CYFLAWN

ARFORDIR CEREDIGION

Ymunwch â ni ar ein taith gerdded 6 diwrnod ar hyd Llwybr Arfordir Ceredigion sydd erbyn hyn â 20km ychwanegol o lwybrau ysblennydd a dramatig.

Ysgrifennwyd gan Natalie Moyce o Gyngor Sir Ceredigion.

Mae taith gerdded ddathliadol yn mynd i ddigwydd fel rhan o’r broses o lansio llwybr di-dor newydd arfordir Ceredigion ar hyd y cyfan o’r llwybr rhwng y 4ydd a’r 9fed o fis Gorffennaf o dan arweiniad Grwpiau’r Gymdeithas Gerddwyr yng Ngheredigion gyda llefarwyr gwestai a fydd yn rhoi anerchiadau ar hyd y ffordd. Gwahoddir aelodau o’r cyhoedd i ymuno â ni ar unrhyw ran a ddymunant o’r llwybr yn y bore, y prynhawn neu gydol y dydd.   Dylai’r sawl a fydd yn cymryd rhan wisgo dillad awyr agored ac esgidiau cryfion sy’n addas i gerdded ar hyd yr arfordir.  Hefyd, dylent ddod â lluniaeth gyda hwy, yn enwedig dŵr, sy’n briodol i hyd y daith gerdded a fwriadant ei gwneud, sef diwrnod neu hanner diwrnod.  Ni chaniateir cŵn ar y teithiau.  Bydd y daith yn cychwyn yng ngwaelod y sir ac yn gorffen yn y Borth.

Mae llwybr di-dor arfordir Ceredigion yn rhan o’r strategaeth ar gyfer llwybr ar hyd arfordir Cymru gyfan.  Cefnogodd Amcan 1 Ceredigion brosiect llwybr arfordir Ceredigion sy’n costio tua hanner miliwn a gwariwyd arian ar wella hawliau tramwy ar 80km ohono gan greu llwybr newydd ar gyfer dros 20km ohono. Gobeithio y bydd nifer defnyddwyr llwybr yr arfordir yn cynyddu’n sylweddol ac y bydd busnesau yn ffynnu drwy fod defnyddwyr y llwybr yn gwario arian ym maes twristiaeth.  Mae elfennau penodol ar ffurf gwelliannau i’r llwybr a mesurau i’w ddiogelu; galluogai degau o bontydd newydd fynediad lle nad oedd dim gynt.  Ym mis Mehefin 2006, cyhoeddodd llywodraeth Cymru gynigion i ddatblygu mynediad at yr arfordir yng Nghymru sy’n deillio o ymrwymiad i ehangu mynediad y cyhoedd at yr arfordir : llwybr ar hyd arfordir Cymru gyfan erbyn 2012 a gwella’r cyfleoedd sydd gan ystod o ddefnyddwyr i gael mynediad at ardal yr arfordir.  Bydd hynny yn ddi-os yn llesol i’n heconomi ac yn gaffaeliad naturiol i ni yng Nghymru i ymfalchïo ynddo. Mae bron cwblhau’r 60 milltir o lwybr arfordir Ceredigion yn 2008 yn gam pwysig arall tuag at y weledigaeth genedlaethol. 

Dyma a ddywedodd Nigel Nicholas, swyddog prosiect llwybr arfordir Ceredigion : “y nod oedd uno’r llwybr am brofiad mwy pleserus a pharhaus. Bu’n siwrnai galed a llafurus a digwyddodd llawer o waith caled yn y cefndir gyda thirfeddiannwyr a’r swyddog llwybrau i gynnal trafodaethau ar y ffordd ymlaen. Ni fyddai’r prosiect wedi bod yn bosib oni bai am gydweithrediad llawer o dirfeddiannwyr a chontractwyr ymroddedig.  Serch hynny, un o’r pethau mwyaf agraffiadol i mi am brosiect llwybr yr arfordir yw mai gwirfoddolwyr ymroddedig yn bennaf o bartïon gwaith Cerddwyr Ceredigion a Gwirfoddolwyr Cadwraeth Aberystwyth a wnaeth y gwaith gan mwyaf.  Cliriodd a chloddiodd y partïon gwaith filltiroedd o lwybrau newydd ar hyd llethrau serth a dyfnentydd dyfnion, gosodasant 17 o bontydd dros 150 o risiau, giatiau mochyn a chamfeydd. Partneriaeth gref rhwng y Cyngor Sir, cynghorau cymuned lleol a gwirfoddolwyr a wnaeth y llwybr newydd hwn yn bosib.”   

Mae arfordir Ceredigion, sy’n 60 milltir o hyd ac yn ymestyn o aber yr afon Dyfi ar y brig hyd at aber y Teifi ar y gwaelod yn bodoli fel porth hanfodol a chysylltiad â dau lwybr cenedlaethol Cymru, yn bontiad llyfn rhwng teithiau cerdded heriol mynyddoedd yr Wyddfa a theithiau cerdded argraffiadol Sir Benfro; wrth ddringo, mae’n ymestyn at Warchodfa Natur Genedlaethol Aber y Dyfi yn Ynyslas, sef tafliad carreg o Ffordd Glyndŵr.  Er enghraifft, mae’r rhan newydd o’r Ferwig i Aberporth gyda 12 pont newydd yn caniatáu teithiau cerdded di-dor ar hyd yr arfordir lle yr oedd yn rhaid mynd ar y ffordd gynt (a fwy na thebyg bod pobl yn mynd ar goll wrth geisio ailymuno â’r llwybr).  Lluniwyd llwybr newydd ar ochr y clogwyn o Gwmtydu i Langrannog lle nad oedd dim llwybr gynt. 

Dyma a ddywedodd John Morgan o Gymdeithas Gerddwyr Ceredigion: “Mae cerdded ar hyd llwybr arfordir Ceredigion yn brofiad gwych.  Rwy’n sicr y bydd yn denu cerddwyr o bobman. Felly, bydd hefyd yn newyddion da i dwristiaeth Ceredigion a chanlyniadau hynny i’r economi leol.  Mae Cyngor Sir Ceredigion i’w longyfarch ar ei fenter wrth ddod â’r llwybr hwn i fodolaeth”

Mae Statws Treftadaeth yn golygu pwysigrwydd cenedlaethol

Mae amrywiaeth syfrdanol o olygfeydd ar y rhan sydd yng Ngheredigion a chyfeirir yn dechnegol at hynny fel ‘ystod eang o fathau o draethlinau’.  Os cerddwch ar hyd iddo, dewch ar draws systemau twyni, porfeydd gwelltog, clogwyni, traethau tywodlyd, traethau carregog, goleddfau mawr a bach, adeiladau diddorol ac aneddiadau ar hyd yr un bae ac fe’ch gwobrwyir â chipolwg cyflym o dirwedd sydd bron yn gynoesol. 

Mae Llwybr Arfordir Ceredigion yn croesi tir yr Ymddiriedolaeth Genedlaethol a’r Arfordir Treftadaeth, gan fwrw golwg dros Arfordir Treftadaeth Môr cyntaf y DU : 22 milltir o olygfeydd o glogwyni geirwon neu dreian o arfordir Ceredigion ac Ardal Gadwraeth Arbennig ymgeisiol Bae Ceredigion.   Dyma a ddywedodd Allan Lewis, Prif Weithredwr Cynorthwyol Cyngor Sir Ceredigion:

“Yn ôl yn y saithdegau, rhoddais fy nghymorth i ennill statws treftadaeth i’r arfordir, treuliais sawl diwrnod yn cerdded ar hyd y darnau anghysbell a oedd heb eu darganfod.  Dadleuwyd bod pedwar darn yn haeddu bod yn Arfordir Treftadaeth yn 1982.  Yn y diwedd, llwyddasom i ddynodi’r tirwedd cyntaf yn y sir a chydnabuwyd werth trysor Ceredigion yn y diwedd ar y llwyfan cenedlaethol a chan y gymuned leol. Mae tirweddau argraffiadol aberoedd y Dyfi a’r Teifi ynghyd â’r clogwyni geirwon rhwng Aberaeron a Llanina yn ddwy berl werthfawr sydd eto i’w hychwanegu at Goron yr Arfordir Treftadaeth. Bydd datblygiadau’r arfordir yn y dyfodol ynghyd ag Adain yr Arfordir Treftadaeth yn gwneud cyfraniad gwerthfawr i lwybr troed arfordir Cymru gyfan”.

Diben Arfordiroedd Treftadaeth yw clustnodi’r darnau gorau o arfordir sydd heb ei ddatblygu, diogelu eu cadwraeth a rheoli a hyrwyddo mynediad a mwynhad.  Mae’r darn yng Ngheredigion y tybir iddo fod yn haeddu bod yn dirwedd cenedlaethol yn cynnwys Gwbert i Ben-peles, Tresaith i Geinewydd, Llanrhystud i Ogof Mynach a Chlarach i’r Borth.  Mae nifer o henebion hynafol yn bodoli ar hyd y llwybr ar ffurf safleoedd archaeolegol, caerau bryniog ym Mhen Dinas, Lochtyn, Llangrannog, Castell Bach. Mae caer bentir arbennig yng Nghwmtydu.  Mae digon o hanes ar hyd y llwybr, odynau calch, maglau pysgod, capel gwyn hynod ym Mwnt, môr-leidr a gladdwyd ger Aberporth a phethau rhyfedd eraill ar hyd y ffordd. 

Mae’r cyfan o arfordir Cymru yn lle gweledol i’w rannu a’i ddiogelu.  Mae rhai yn dadlau na ddylid camfanteisio arno ac y dylid ei farchnata yn dra gofalus.  Gallaf weld eu safbwynt.  Pam nad ymunwch chi â phobl Cymru yn eu dathliad o lwybr di-dor newydd arfordir Ceredigion?  Gellir cael mynediad ar lein at raglen y daith gerdded ar http://www.ceredigionramblers.org.uk/coastalwalk/ a bydd taflenni hysbysebu hefyd ar gael yn eich Canolfannau Croeso lleol yn fuan ar draws y sir ac mewn amryw o siopau ar eich pwys.  Gellir cael mwy o wybodaeth am y teithiau cerdded oddi wrth Anne McMillan o’r Cerddwyr ar 01970 624475 neu oddi wrth Nigel Nicholas, sef Swyddog Prosiect Llwybr Arfordir Ceredigion ar 01545 572143 neu drwy ebostio jfm@woodlander.org.uk.    

FOR FURTHER INFORMATION PLEASE CONTACT:

NATALIE MOYCE
Ffôn:  (01545) 572 062          Ffacs:  01545 572 029
E-Bost:   nataliem@ceredigion.gov.uk
You can find this release and other Ceredigion material at:                

http://www.ceredigion.gov.uk
Further Objective 1 information can be found at:


http://www.euceredigion.co.uk

